
袪風之劑 

大秦艽湯《機要方》搜風、活血、降火。 

原文 

大秦艽湯羌獨防，芎芷辛芩二地黃，石膏歸芍苓甘朮，

風邪散見可通嘗。 

 

註釋 

治中風，風邪散見，不拘一經者。秦艽、石膏各三兩，羌活、獨活、防風、

川芎、白芷、黃芩(酒炒)、生地(酒洗)、熟地、當歸(酒洗)、白芍(酒炒)、茯苓、

甘草(炙)、白朮(土炒)各一兩，細辛五錢。每服一兩。○劉宗厚曰:秦艽湯、愈

風湯雖有補血之藥，而行經散風之劑，居其大半，將何以養血而益筋骨也？昂按：

治風有三法，解表、攻裏、行中道也。初中必挾外感，故用風藥，解表散寒﹔而

用血藥、氣藥調裏活血降火也。 

 


